ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 3-Ի N941-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2017 թվականի օգոստոսի 3-ի` «Ներդրումային ծրագրի շրջանակներում «ԱՆԴ» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 941-Ա որոշման մեջ կատարել հետևյալ լրացումը և փոփոխությունը.

1) Որոշման Հավելվածի 52-րդ կետից հետո լրացնել հետևյալ բովանդակությամբ նոր 53-րդ կետով,

«

	53
	3926
	Խնձորի այգու հակակարկտային համակարգի ցանց սև գույնի, մեկ թելանի 0,32 H = 3,60
	կգ
	690
	ԵՄ/ Իտալիա
	2 601 000


»

2) հավելվածի «Ընդամենը» պարբերության մեջ «64 460 000» թիվը փոխարինել «67 061 000» թվով։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 3-Ի N941-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «ԱՆԴ» սահմանափակ պատասխանատվությամբ ընկերության կողմից` ՀՀ կառավարության 2017 թվականի օգոստոսի 3-ի N941-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի փոփոխման, լրացման և հստակեցման անհրաժեշտությամբ:

2. Ընթացիկ իրավիճակը և խնդիրները

Նախագծով նախատեսվում է կատարել լրացում և փոփոխություն ՀՀ կառավարության 2017 թվականի օգոստոսի 3-ի N 941-Ա որոշման մեջ՝ մասնավորապես ներմուծվող սարքավորումների ցանկում կատարվում է լրացում մեկ տողով, որի արդյունքում ցանկի Ընդհանուր պարբերության «64 460 000» թիվը փոխարինվում է «67 061 000» թվով։
«ԱՆԴ» ՍՊ ընկերությունը զբաղվում է այգեգործությամբ (խնձորի այգիներ) և մեղվաբուծությամբ։ Այժմ ներդրումային ծրագրի շրջանակներում Ընկերությունը նախատեսում է վերազիննել արդեն իսկ գործող այգիները (հակակարկտային ցանցերով), նաև զբաղվել մեղրի և խնձորի քացախի արտադրությամբ, որով էլ ավելի ներկայանալի դարձնելով արտերկրում մեր երկրի ուրույն տեղը նշված ուղվածությամբ։
«ԱՆԴ» սահմանափակ պատասխանատվությամբ ընկերությանը` ՀՀ կառավարության 2017 թվականի օգոստոսի 3-ի N941-Ա որոշմամբ թույլատրվել է ներդրումային ծրագրի շրջանակներում ներմուծված սարքավորումների ԱԱՀ-ն հետաձգել 3 տարի ժամկետով:  Մեկնարկած ծրագրի շրջանակներում ընկերությունը նպատակադրված է կատարել շուրջ 68,5 մլն ՀՀ դրամի ներդրում, որը պետք իրականացնի մի քանի փուլերով։ Առաջին փուլով Ընկերության կողմից նախատեսված ներմուծվող սարքավորումների արժեքը կազմում էր 64,6 մլն ՀՀ դրամ, իսկ այժմ երկրորդ փուլով կկազմի շուրջ 2,6 մլն ՀՀ դրամ։
3. Տվյալ բնագավառում իրականացվող քաղաքականությունը

Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Ներդրումային ծրագրի իրագործման արդյունքում կստեղծվի մոտ 12 աշխատատեղ` միջին աշխատավարձը կազմելով 2017թ.– 77 հազ. ՀՀ դրամ, 2018թ.- 82 հազ. ՀՀ դրամ և 2019թ.-85 հազ. ՀՀ դրամ:
7․ Այլ տեղեկություններ (եթե այդպիսիք առկա են)

ԱՄՓՈՓԱԹԵՐԹ

«ԱՆԴ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն 

01/2-1/3335-18 

2018-02-26
	ՀՀ ֆինանսների նախարարությունը քննարկել է «ԱՆԴ» սահմանափակ պատասխա​նատ​վությամբ ընկե​րության կողմից ՀՀ կառավարության 2017 թվականի օգոստոսի 3-ի թիվ 941-Ա որոշ​ման մեջ փոփոխություններ կատարելու վերաբերյալ ՀՀ կառա​վարության աշխա​տա​կազմ ներ​կա​​յաց​ված դիմումը՝ կապված արդեն իսկ սահ​ման​ված ներդրումային ծրագրի իրակա​նաց​ման նպատակով ներմուծվող ապրանքների ցանկը, որպես ներդրու​մային ծրագրի երկրորդ փուլ, նոր ապրանքով ավելացնելու հետ, որի կապակ​​ցությամբ դիտողություններ և առաջար​կու​թյուններ չկան:
	Ընդունվել է ի գիտություն։



	2
	ՀՀ ԿԱ պետական եկամուտների կոմիտե 01/3-2/9498-18 

2018-02-27  
	«ԱՆԴ» ՍՊԸ կողմից ս.թ. փետրվարի 13-ի գրությամբ ներկայացված` Հայաստանի Հանրապետության կառա​վա​րութ​յան 2017 թվականի օգոստոսի 3-ի «Ներդրումային ծրագրի շրջանակներում «ԱՆԴ» ՍՊԸ կողմից ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» թիվ 941-Ա որոշման մեջ փոփոխություններ կատարելու առաջարկության վերաբերյալ հայտնում ենք հետևյալը:

2018 թվականի հունվարի 1-ից ուժի մեջ են մտել «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ 2001 թվականի հունիսի 29-ի թիվ ՀՕ-195 օրենքում կատարված փոփոխությունները, որոնցով ավելացված արժեքի հարկ վճարող համարվողների կողմից ԱՏԳ ԱԱ 84 և 85 ապրանքային խմբերին դասվող ապրանքների ներմուծումն ազատվում է ավելացված արժեքի հարկից: Նշյալ փոփոխությունները, ըստ էության, միտված են եղել ՀՀ-ում արտադրությունների ստեղծման խթանմանը, քանի որ ԱՏԳ ԱԱ 84 և 85 ապրանքային խմբերում ներառված են արտադրության համար անհրաժեշտ գրեթե բոլոր տեխնոլոգիական սարքավորումները, դրանց բաղկացուցիչ ու համալրող մասերը:

Նշվածով պայմանավորված՝ գտնում ենք, որ լրացուցիչ ցանկով առաջարկվող՝ ապրանքների ներմուծման ԱԱՀ-ի գծով հետաձգումը նպատակահարմար չէ՝ հաշվի առնելով նաև, որ առաջարկվող փոփոխությունները ՀՀ պետական բյուջեի վրա ֆիսկալ առումով կունենան բացասական ազդեցություն:
	Չի ընդունվել։

Հայտնում ենք, որ ներդրումային ծրագիրը նախատեսված է եղել ի սկզբանե փուլ առ փուլ, այդ իսկ պատճառով այժմ կատարվում է այս լրացումը և փոփոխությունը։

	3
	ՀՀ գյուղատնտեսության նախարարություն ՌՄ/ՌՆ-2/1645-18
2018-02-23
	ՀՀ գյուղատնտեսության նախարարությունը չի առարկում, որ ՀՀ կառավարության 2017 թվականի օգոստոսի 3-ի «Ներդրումային ծրագրի շրջանակներում «ԱՆԴ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 941-Ա որոշման հավելվածը լրացվի նոր 53-րդ տողով, հետևյալ բովանդակությամբ.

